
 

 
Avaliación inicial  
Nos primeiros 15/20 días de curso farase unha avaliación inicial a través de recollida de 
información (cuestionarios,  preguntas orais/ escritas, composición de textos, etc) para 
saber o grao de coñecemento que ten o alumnado/a clase sobre a materia a tratar neste 
curso. Dita avaliación non terá vinculación coa nota final da avaliación, senón que será 
un punto de partida para o profesor, determinando o grao de coñecemento do grupo para 
adecuar as futuras explicacións e traballo. 
 
Avaliación continua 
Cada avaliación realizarse como mínimo unha proba escrita. Tamén, se fose o caso e en 
función da situación, unha exposición oral (se as condicións o permiten e o profesor así 
o estima oportuno). Valorarase ademais o traballo na aula, tendo en conta o caderno de 
clase, a observación e correcta presentación de dito traballo, a realización das tarefas e 
dos traballos, tanto individuais coma colectivos, se os houber. 
Dentro da observación do traballo na aula valoraranse os seguintes aspectos: 
- participación activa durante as clases ( atención, preguntas en caso de dúbida...) 
- interese demostrado polo alumno/a 
- realización das tarefas e corrección das mesmas  
- compañeirismo á hora do traballo  
- respecto aos compañeiros e ao profesor 
 A recollida de dita información farase por observación directa do profesor e 
comprobacións periódicas do caderno de clase. 
 O cálculo para a cualificación de cada una das avaliacións será o seguinte: 
- 40% : constituído polo traballo na aula ( valorado polos instrumentos anteriormente 
citados) 
- 60% : constituído por unha proba escrita ( como mínimo) e, de ser o caso,  un traballo 
con exposición oral (se as condicións o permiten). 

 Proba escrita: valorará os coñecementos teóricos, procedementais e 
competencias do alumnado na materia. Cómpre evitar as faltas de 
ortografía. Un exceso delas sería “penalizado”: cada dúas faltas suporían 
unha décima de desconto. 

 Traballo con exposición oral no que se valorará: 
 

- a estrutura ( portada, índice, distintos apartados ben sinalizados, bibliografía e 
webgrafía, conclusión) 

- o contido ( constituirá o elemento máis valorado da nota final do traballo) 
- a calidade da presentación dixital ( ben estruturada, con imaxes, transicións, 

contido esquemático e ben elaborado...) 

- a calidade da exposición oral ( linguaxe apropiada, boa dicción, claridade de 
ideas, contacto visual co auditorio...)   

 No caso de que un alumno/a non superase unha proba, esta pode compensarse 
con outras sempre que a nota mínima en dita proba chegue ao 3. En caso contrario, terá  
que recuperar a proba na seguinte avaliación. 

No caso de que un alumno/a non supere unha avaliación, está estipulada unha 
proba de recuperación que será realizada nos primeiros 15/20 días da seguinte 
avaliación (exceptuando a 3ª avaliación, na que se realizará a finais da mesma). 

Durante o curso se poderán realizar traballos e tarefas optativas dirixidas polo 
profesor (pequenas investigacións, comentarios...) que serán avaliadas positivamente 
sobre a nota da avaliación. Tamén serán tidos en conta positivamente os traballos, 
comentarios, etc. (referidos a aspectos dos contidos e elaborados cun mínimo de 
corrección) entregados voluntariamente. 

 
Avaliación extraordinaria 

No caso de que un alumno/a, non consiga superar a materia na convocatoria 
ordinaria, disporá dunha nova oportunidade na convocatoria extraordinaria, que 
consistirá nunha proba escrita na que se incluirán preguntas semellantes ás realizadas 
durante o curso (definicións, eixos cronolóxicos, imaxes, textos...). 

Nesta convocatoria, a cualificación final corresponderá nun 100% á nota 
conseguida polo alumno/a na proba escrita. 

 
Avaliación e cualificación non presencial 
 

 Durante o(s) periodo(s) nos que se suspendesen as aulas, se ser o caso, os 
procedementos de avaliación adaptaranse á nova situación e as probas poderán consistir 
en comentario de texto ou imaxe/ilustración, desenvolvemento de temas e/ou 
cuestionarios, cuestionarios, redaccións, algunha sinxela tradución... A comunicación 
das probas e entrega por parte do alumnado realizarase prioritariamente a través da aula 
virtual, no tempo e forma que se estableza. Para o alumnado que sufra problemas de 
conectividade que dificulten ou imposibiliten o seu acceso normal á aula virtual 
habilitaranse outras formas de comunicación como o correo-e, ou outros métodos 
alternativos que se poidan establecer (comunicación telefónica, etc.). O cálculo das 
notas e criterios de superación e recuperación da materia mantéñense respecto do 
establecido para as clases presenciais, e polo tanto as probas realizadas en períodos 
online contribuirán á media do mesmo xeito que se fosen presenciais. 

 


